
ᐃᒋᑕᐅᔪᓄᑦ ᐊᐅᓚᑦᑎᓂᕐᒧᑦ ᖃᕆᑕᐅᔭᓕᕆᔾᔪᑏᑦ
ᑭᓱᑦ ᐃᒋᑕᐅᔪᓄᑦ ᐊᐅᓚᑦᑎᓂᕐᒧᑦ ᖃᕆᑕᐅᔭᓕᕆᔾᔪᑏᑦ ᐊᑑᑎᖃᖅᐸᑦ ᑕᐃᑲᓂ ᐃᖃᓗᒃᑑᑦᑎᐊᒥᑦ?

• ᓄᓇᖃᖅᑐᑦ ᑲᓇᑕᐅᑉ 
ᐅᖓᓯᒃᑐᖏᓐᓂᑦ ᐅᑭᐅᖅᑕᖅᑐᒥᑦ 
ᓄᓇᓖᑦ ᐱᐅᓯᒋᐊᕆᔪᒪᖕᒪᑕ 
ᐃᒋᑕᐅᕙᒃᑐᓂᒃ ᑲᒪᓂᕐᒧᑦ 
ᐊᑐᖅᑕᐅᕙᒃᑐᑦ ᐊᒻᒪᓗ 
ᑕᑎᖃᓗᐊᕈᓐᓃᕐᓗᑎᒃ ᐅᖅᓱᐊᓗᖕᓂᒃ−
ᑐᙵᕕᓕᖕᓂᒃ ᐆᒻᒪᖅᑯᑎᖃᐅᑎᓂᒃ. 

• ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑏᑦ 
ᐊᓂᐊᑎᑕᐅᔪᑦ, ᕿᕐᓂᖅᑐᑦ 
ᐸᐅᒃᓴᑦ ᑖᒃᑯᓇᙵᑦ ᐅᓱᖅᐊᓗᖕᒥᒃ 
ᐊᑐᕐᓂᕐᒧᑦ, ᐊᒻᒪᓗ ᐊᕙᑎᒥᒃ 
ᓱᕈᖅᓴᐃᓃᑦ ᑖᒃᑯᓇᙵᑦ 
ᑕᑖᓗᐊᖅᑐᓂᑦ ᐊᒃᑕᕐᕕᖕᓂᑦ 
ᓴᖅᑭᔮᖅᖢᑎᒃ ᐃᑭᑎᑦᑎᓂᐅᖃᑦᑕᖅᑐᑦ 
ᐊᒃᑐᐃᓂᕐᓗᖕᓂᖃᕐᒪᑕ ᐃᓗᓕᒫᑦ 
ᐋᓐᓂᐊᖃᖅᑕᐃᓕᒪᓂᖏᓐᓂᒃ ᐊᒻᒪᓗ 
ᓱᕈᖅᓱᐃᓪᓗᑎᒃ ᓄᓇᒥᒃ ᐊᒻᒪᓗ 
ᓂᕿᒋᔭᐅᕙᒃᑐᓂᑦ.

• ᓄᓇᕐᔪᐊᑉ ᑲᔾᔨᖓᓂᑦ 
ᖃᐅᔨᒪᔨᑕᓂᒃ ᑲᓇᑕᒦᒃᑯᑦ (POLAR) 
ᕿᓂᖃᑦᑕᖅᓯᒪᔪᑦ ᐊᒥᓱᒐᓚᖕᓂᒃ 
ᐃᒋᑕᐅᔪᓄᑦ ᐊᐅᓚᑦᑎᔾᔪᑎᓂᒃ 
ᐊᒻᒪᓗ ᐊᒃᑕᑯᓂᑦ−ᐆᒻᒪᖅᑯᑎᙳᖅᑐᑦ 
ᐋᖅᑭᒋᐊᕈᑎᒃᓴᐅᔪᓐᓇᕐᒪᖔᑕ. 
ᖃᐅᔨᒪᓕᖅᑕᐅᔪᑦ ᐃᑲᔫᑎᖃᖅᑐᑦ 
ᐊᓯᖏᓐᓄᑦ ᐅᑭᐅᖅᑕᖅᑐᒥᑦ 
ᓄᓇᓕᖕᓂᑦ ᐃᓱᒪᒋᔭᖃᖅᖢᑎᒃ 
ᓴᓗᒪᓂᖅᓴᓂᒃ ᐆᒻᒪᖅᑯᑎᖃᕐᓂᕐᒧᑦ 
ᐊᑐᖅᑕᐅᖔᕈᓐᓇᖅᑐᓂᒃ. 

ᐱᓪᓚᕆᐅᔪᑦ ᐅᖃᐅᓯᒃᓴᐃᑦ ᐃᒻᒥᓂᒃ ᐊᐅᓚᔪᑦ ᓄᓇᓕᓐᓂᑦ ᐱᓕᕆᔾᔪᑎᖏᑦ (ACS150)
ᐃᒻᒥᓂᒃ ᐊᐅᓚᔪᑦ ᓄᓇᓕᓐᓂᑦ ᐱᓕᕆᔾᔪᑎᖏᑦ (ACS150) ᑲᑎᖅᓱᐃᕝᕕᐅᓚᐅᖅᑐᑦ 
ᖃᕆᑕᐅᔭᕆᓂᕐᒧᑦ ᑐᕌᖅᑐᑦ ᑎᑭᐅᑎᑦᑎᓂᕐᒥᒃ ᐆᒻᒪᖅᑯᑎᖃᕆᐊᖃᕐᓂᕐᒧᑦ 150−ᐃᓄᖃᖅᑐᑦ 
ᓄᓇᓖᑦ ᐃᓗᐊᓂᑦ ᒪᕐᕉᒃ ᑐᖅᑯᐃᕝᕕᐅᓲᑦ ᐅᒥᐊᕐᔪᐊᒃᑯᑦ ᑎᑭᑎᑕᐅᕙᒃᑑᒃ. ᖃᕆᑕᐅᔭᕆᔾᔪᑏᑦ 
ᐊᕕᒃᑐᖅᑕᐅᓚᐅᖅᑐᑦ ᐃᒪᐃᖁᓪᓗᒋᑦ ᐃᒋᑕᒃᓴᑦ ᓱᓇᑐᐃᓐᓇᑦ ᐃᓯᕐᓗᑎᒃ ᐊᒻᒪᓗ ᐃᒪᐃᑦ, 
ᐅᖅᑰᓴᐅᑏᑦ ᐊᒻᒪᓗ ᐆᒻᒪᖅᑯᑏᑦ ᓴᖅᑭᑕᐅᔪᑦ ᐊᓂᐊᓗᑎᒃ. ᑕᒪᓐᓇ ᖃᕆᑕᐅᔭᕆᔾᔪᓯᑦ 
ᓴᖅᑭᔮᖅᑎᑦᑎᔪᖅ ᐱᓕᕆᐊᖑᓚᐅᖅᑐᑦ ᑕᐃᑲᓂ ᐃᖃᓗᒃᑑᑦᑎᐊᒥᑦ 2014−ᒥᑦ, 
ᐱᓕᕆᖃᑎᖃᖅᖢᑎᒃ ᐊᑯᓂᐅᔪᒃᑯᑦ ᐱᕙᓪᓕᐊᓂᕐᒧᑦ ᖃᕆᓴᐅᔭᓕᕆᔾᔪᓯᕐᓄᑦ ᑲᓇᑕᒥᑦ.

ᐃᒋᑕᐅᕙᒃᑐᑦ ᓇᐅᒃᑰᖃᑦᑕᕐᒪᖔᑕ ᖃᐅᔨᓴᕈᑎ
ᐃᒋᑕᐅᕙᒃᑐᓂᒃ ᖃᐅᔨᓴᕐᓂᖅ ᑕᐃᑲᓂ ᐃᖃᓗᒃᑑᑦᑎᐊᑉ ᐊᒃᑕᕐᑯᖓᓂᑦ ᐱᐊᓂᒃᑕᐅᓚᐳᖅᑐᑦ 
ᓂᕈᐊᕈᓐᓇᖁᓪᓗᒋᑦ ᓈᒻᒪᓛᒥᒃ ᐊᒃᑕᑯᓂᑦ−ᐆᒻᒪᖅᑯᑎᙳᖅᑐᑦ ᖃᕆᓴᐅᔭᓕᕆᔾᔪᑏᑦ 
ᓄᓇᓕᖕᓄᑦ. ᑕᒪᓐᓇ ᐱᓕᕆᐊᖅ ᐱᐊᓂᒃᑕᐅᓚᐅᖅᑐᑦ ᐱᓕᕆᖃᑎᒋᓪᓗᒋᑦ ᑳᓐᑯᐊᑎᐊ 
ᓯᓚᑦᑐᖅᓴᕐᕕᒡᔪᖓᖏᓐᓂᒃ ᐃᒥᕐᒧᑦ, ᐆᒻᒪᖅᑯᑎᓄᑦ ᐊᒻᒪᓗ ᐊᑯᓂᐅᔪᒃᑯᑦ ᐱᓕᕆᔾᔪᓯᕐᓄᑦ. 2016−
ᒥᑦ, ᐃᖅᑲᓇᐃᔭᖅᑏᑦ ᕼᐋᒪᓚᒃᑯᓐᓂᑦ, ᐃᓚᐅᓪᓗᓂ ᐃᓕᓴᕆᔭᐅᔾᔪᑎᑖᕐᓂᕐᒧᑦ ᐃᓕᓐᓂᐊᖅᑎ 
ᓇᐃᑕᓐ ᑭᐅᕆ, ᐱᓕᕆᓚᐅᖅᑐᑦ ᒪᕐᕉᖕᓂᒃ ᐃᓇᓱᐊᕈᓰᖕᓂᒃ ᐊᕕᒃᑐᖅᖢᒋᑦ 725 ᑭᓗᒍᕌᒻ (1600 
ᐸᐅᓐ) ᐱᒋᑕᐅᔪᓂᒃ. ᑲᑎᒪᑎᑦᑎᓚᐅᖅᑐᑦ ᓄᓇᓕᓗᒃᑖᒥᒃ ᑕᐃᑲᓂ ᐃᓐᓇᒃᑯᕕᖕᒥᑦ ᐊᒻᒪᓗ 
ᐱᐊᓂᒃᓯᓪᓗᑎᒃ ᐊᐱᖅᓲᑎᓪᓚᑦᑖᓂᒃ ᐃᒋᑕᐅᕙᒃᑐᑦ ᑲᒪᖏᔭᐅᓂᖏᑕ ᒥᒃᓵᓄᑦ. ᖃᐅᔨᔭᐅᔪᑦ 
ᓴᖅᑮᓯᒪᔪᑦ ᑖᒃᑯᐊ ᓄᓇᓖᑦ ᐱᕚᓪᓕᕋᔭᕐᓂᖏᓐᓂᒃ ᐃᔾᔪᓕᐅᖃᑦᑕᕐᓂᕐᒧᑦ ᐱᓕᕆᐊᒃᓴᒥᒃ 
ᑕᒪᒃᑯᓇᙵᑦ ᓂᕿᓂᑦ ᐃᑭᑕᐅᕙᒃᑐᓂᒃ ᐊᒻᒪᓗ ᐊᑐᓕᒃᑲᓐᓂᖅᑎᑦᑎᓂᕐᒧᑦ ᐱᓕᕆᐊᒃᓴᓂᒃ 
ᑕᒪᒃᑯᓄᖓ ᕿᑐᑦᑐᒐᐅᔭᕐᓄᑦ, ᐊᐅᒃᑕᔫᓄᑦ ᐊᒻᒪᓗ ᐃᒥᒐᖃᐅᑎᓄᑦ.

ᒥᑭᔫᑎᕈᓗᐃᑦ ᐅᖅᓱᖃᐅᑎᓄᑦ ᐱᓕᕆᔾᔪᓰᑦ (MAGS)
ᖃᐅᔨᔭᐅᔪᓂᑦ ᑖᒃᑯᓇᙵᑦ ᐃᒋᑕᐅᕙᒃᑐᑦ ᓇᐅᒃᑰᖃᑦᑕᕐᒪᖔᑕ ᖃᐅᔨᓴᕈᑎᓂᑦ ᐱᔭᐅᓯᒪᔪᓂᒃ, 
ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ (POLAR) ᐱᓕᕆᖃᑎᖃᖅᖢᑎᒃ ᑲᓇᑕᒥᑦ 
ᐊᒃᑕᑯᓂᑦ−ᐆᒻᒪᖅᑯᑎᙳᖅᑐᑦ ᖃᕆᓴᐅᔭᓕᕆᔾᔪᑏᑦ ᐊᑐᐃᓐᓇᐅᑎᑦᑎᕙᒃᑐᑦ, Terragon 
Environmental Technologies Inc., ᖃᐅᔨᓴᖁᓪᓗᒋᑦ ᐊᒻᒪᓗ ᓴᖅᑭᔮᖅᑎᑦᑎᓗᑎᒃ ᒥᑭᔫᑎᕈᓗᐃᑦ 
ᐅᖅᓱᖃᐅᑎᓄᑦ ᐱᓕᕆᔾᔪᓰᑦ (MAGS) ᓄᓇᓕᖓᓂᑦ ᐃᖃᓗᒃᑑᑦᑎᐊᑉ. ᑎᐅᕋᒑᓐ (Terragon) 

ᐃᑭᑦᑎᑦᑎᓂᖅ ᐊᒃᑕᕐᕕᖕᒥᑦ ᑕᐃᑲᓂ ᐃᖃᓗᒃᑑᑦᑎᐊᑉ ᐊᒃᑕᕐᕕᖓᓂᑦ. ᐃᑭᑎᑦᑎᓂᖅ ᐊᑐᖅᑕᐅᒐᔪᒃᑑᔪᖅ  
ᐊᒃᑕᑯᓂᒃ ᑲᒪᓇᓱᐊᖅᑎᓪᓗᒋᑦ ᐊᑐᖅᑕᐅᕙᒃᑐᖅ ᐊᒥᓱᓂᑦ ᐅᖓᓯᒃᑯᓂᑦ ᓄᓇᓕᖕᓂᑦ: ᓄᓇᕐᔪᐊᑉ ᑲᔾᔨᖓᓂᑦ 
ᖃᐅᔨᒪᔨᑕᓂᒃ ᑲᓇᑕᒥᑦ (POLAR)  

ᐱᓕᕆᐊᒃᓴᐅᔪᓄᑦ ᓯᕗᓕᖅᑎ: ᕌᑉ ᑯᒃ, ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ 
(POLAR), info@polar.gc.ca

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᐆᒻᒪᖅᑯᑎᓄᑦ ᐊᒻᒪᓗ ᖃᕆᑕᐅᔭᕆᓂᕐᒧᑦ ᐋᖅᑭᒋᐊᕈᑎᒃᓴᑦ

✴



(ᓴᐅᒥᒃ) : ᒪᓕᒃᖢᒍ ᐃᒋᑕᐅᕙᒃᑐᑦ ᓇᐅᒃᑰᖃᑦᑕᕐᒪᖔᑕ ᖃᐅᔨᓴᕈᑎ, ᐱᖓᔪᒋᔭᐅᔪᖅ ᐃᖃᓗᒃᑑᑦᑎᐊᑉ ᐃᒋᑕᖏᓐᓂᑦ ᓂᖀᑦ ᐃᒋᑕᐅᕙᒃᑐᑦ. ᕿᑐᑦᑐᒐᐅᔭᐃᑦ ᐊᒻᒪᓗ ᐸᐃᐹᑦ ᐱᖓᔪᒋ 
ᓗᐊᖅᑕᖏᑦᑕᐅᖅ. ᑎᑎᖅᑲᑦ ᑖᔅᓱᒪᙵᑦ ᓇᐃᑕᓐ ᑰᕆᒥᑦ. (ᕿᑎᐊᓂ ᑕᓕᖅᐱᐊᓂᓗ) : ᐅᑦᕿᐊᒡᕕᒃ ᐆᓇᖅᑐᒧᑦ ᐊᑐᓕᒃᑲᓐᓂᖅᕈᑏᑦ ᐱᓕᕆᔾᔪᓯᕐᓂᒃ (TOS) ᐊᐅᓚᓕᖏᑦ: ᒫᑦ ᕗᐊᓚᔅ

ᑮᓇᐅᔭᖃᖅᑎᑦᑎᓚᐅᖅᑐᑦ ᐱᒋᐊᖅᑎᑦᑎᓗᑎᒃ ᐱᓕᕆᓪᔪᓯᕐᒥᒃ ᐊᒻᒪᓗ 
ᐊᑐᐃᓐᓇᐅᑎᑦᑎᓪᓗᑎᒃ ᐱᒋᐊᕈᑕᐅᔪᓂᒃ ᐃᓕᓐᓂᐊᕈᑎᒃᓴᓂᒃ ᑖᒃᑯᓄᖓ 
ᒪᕐᕉᖕᓄᑦ ᐊᐅᓚᑦᑎᔨᓄᑦ ᓄᓇᓕᖕᓂᖔᖅᑑᖕᓂᒃ. 

ᐱᓕᕆᔾᔪᓯᖅ ᐊᐅᓚᕙᒃᑐᑦ ᐊᖏᔫᑎᑦ ᐃᓕᔭᐅᕙᓪᓕᐊᓪᓗᑎᒃ 
ᐃᒋᑕᐅᔪᑦ ᑖᒃᑯᓄᖓ ᒪᕐᕉᖕᒧᑦ ᐃᓯᖅᓯᕖᖕᓄᑦ. ᐃᒋᑕᐅᔪᑦ 
ᐆᓇᖅᓯᑎᑕᐅᓪᓗᑎᒃ ᐊᒻᒪᓗ ᓱᖃᒃᐸᓪᓕᐊᓪᓗᑎᒃ ᐃᔾᔪᒃᓴᓕᐊᖑᓪᓗᑎᒃ 
ᐊᒻᒪᓗ ᐳᓪᓚᖅ ᐃᓗᓕᖃᖅᑐᑦ ᐃᒪᕐᒧᑦ ᐊᐅᓚᔪᓐᓇᐅᑎᓂᒃ ᐊᒻᒪ 
ᐊᓂᖅᑎᕆᔪᓐᓃᕐᓇᖅᑐᓂᒃ (ᐅᖅᓱᐊᓗᒃᓴᓕᐊᖑᔪᑦ: ᐅᖅᓱᐊᓗᒃᓴᓕᐊᖅ). 
ᐅᖅᓱᐊᓗᒃᓴᓕᐊᖑᔪᖅ ᐊᑐᖅᑕᐅᖃᑦᑕᖅᑐᖅ ᐅᖅᓱᐊᓗᒋᔭᐅᓪᓗᓂ 
ᑲᒪᒋᔭᐅᕙᓪᓕᐊᑎᓪᓗᒍ ᑲᔪᓯᕙᓪᓕᐊᓂᖏᑦ. ᐊᑕᖏᖢᒃᑖᑐᒧᑦ ᑐᕌᒐᖓ 
ᐱᓕᕆᐊᒃᓴᐅᑉ ᖃᐅᔨᓴᖅᑕᐅᖁᓪᓗᒋᑦ ᒥᑭᔫᑎᕈᓗᐃᑦ ᐅᖅᓱᖃᐅᑎᓄᑦ 
ᐱᓕᕆᔾᔪᓰᑦ (MAGS) ᖃᕆᓴᐅᔭᓕᕆᔾᔪᑏᑦ ᒪᓕᒃᖢᒋᑦ ᖃᓄᐃᓐᓂᖏᑦ, 
ᑮᓇᐅᔭᑎᒍᑦ ᐊᔪᕐᓇᙱᒻᒪᖔᑦ, ᐊᒻᒪᓗ ᐊᐅᓚᔪᓐᓇᕐᒪᖔᑦ ᐅᖓᓯᒃᑐᒥᑦ 
ᐅᑭᐅᖅᑕᖅᑐᒥᑦ ᓄᓇᓕᖕᓂᑦ.

ᖃᕆᓴᐅᔭᓕᕆᓂᕐᒧᑦ ᖃᐅᔨᓴᕈᑏᑦ
ᐃᒪᐃᒃᑲᓗᐊᖅᑎᓪᓗᒍ ᒥᑭᔫᑎᕈᓗᐃᑦ ᐅᖅᓱᖃᐅᑎᓄᑦ ᐱᓕᕆᔾᔪᓰᑦ 
(MAGS) ᓴᖅᑭᔮᖅᑎᑦᑎᓂᖏᑦ ᐊᐅᓚᓂᕐᒥᒃ ᑕᐃᑲᓂ ᐃᖃᓗᒃᑑᑦᑎᐊᒥᑦ, 
ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ (POLAR) 
ᓴᓇᔪᓕᕆᔨᒻᒪᕆᖕᒧᑦ ᒫᑦ ᕗᐊᓚᔅ ᖃᐅᔨᓴᖅᓯᒪᔪᑦ ᐊᔾᔨᒌᙱᑦᑐᓂᒃ 
ᓂᐅᕐᕈᑎᖃᕐᓂᕐᒧᑦ ᐊᑐᐃᓐᓇᐅᖕᒪᖔᑕ ᐊᒃᑕᑯᓂᑦ−ᐆᒻᒪᖅᑯᑎᙳᖅᑐᑦ 
ᖃᕆᓴᐅᔭᓕᕆᔾᔪᑏᑦ. ᑕᒪᓐᓇ ᐃᓚᐅᑎᑦᑎᔪᖅ ᐆᓇᖅᑐᑎᒍᑦ−ᐱᔭᐅᔪᑦ 
ᖃᕆᓴᐅᔭᕆᔾᔪᑏᑦ ᐊᒻᒪᓗᑦᑕᐅᖅ ᐋᖅᑭᒋᐊᕈᑎᒃᓴᑦ ᐋᖅᑭᖔᕋᓱᐊᕐᓗᒋᑦ 
ᐊᒃᑕᑯᐃᑦ ᑕᒪᒃᑯᓄᖓ ᐱᔭᐅᓯᒪᔭᕆᐊᖃᓪᓚᕆᒃᑐᓄᑦ ᓴᓇᓂᕐᒧᑦ 
ᓱᓇᒃᑯᑖᑦ ᐅᕝᕙᓘᓐᓃᑦ ᐊᖅᑯᑎᐅᑉ ᖄᖓᓄᒐᒃᓴᑦ−ᓱᓇᑐᐃᓐᓇᑦ 
ᐊᑭᓪᓗᐊᖏᓐᓂᒃ ᐊᑭᖃᖅᑐᑦ ᐅᖓᓯᒃᑐᓂᑦ ᐅᑭᐅᖅᑕᖅᑐᒥᑦ ᓄᓇᓕᖕᓂᑦ. 
ᐱᐊᓂᓚᐅᖅᑎᓪᓗᒋᑦ ᓇᓗᓇᐃᔭᑦᑎᐊᖅᓯᒪᔪᓂᒃ ᖃᐅᔨᓴᕈᑎᓂᒃ, ᕗᐊᓚᔅ 
ᐊᑐᓕᖁᔨᓚᐅᖅᑐᑦ ᐱᓇᓱᐊᖏᓐᓇᕐᓗᒋᑦ ᐊᔪᕐᓇᙱᑦᑐᑦ ᐃᑭᑎᑦᑎᓂᕐᒧᑦ 
ᐱᓕᕆᔾᔪᓯᕐᓂᒃ ᐆᓇᖅᑐᒧᑦ ᐅᑎᖅᑎᑕᐅᕙᒃᑐᑦ ᐱᒋᐊᕈᑕᐅᓗᑎᒃ 
ᑖᒃᑯᓄᓂ ᐅᖓᓯᒃᑐᓂᑦ ᓄᓇᓕᖕᓂᑦ ᐊᒃᑕᑯᓂᑦ−ᐆᒻᒪᖅᑯᑎᙳᖅᑐᓄᑦ 
ᐱᓕᕆᔾᔪᓯᕐᓄᑦ.

ᐃᑭᑎᑦᑎᓂᕐᒧᑦ ᐱᓕᕆᔾᔪᓰᑦ ᐆᓇᖅᑐᒥᒃ 
ᐊᑐᒃᑯᓐᓂᓕᖅᑎᑦᑎᓂᖅ
ᓴᓇᔭᐅᓪᓗᑎᒃ ᑖᒃᑯᓇᖓᑦ ᑕᐃᓈᒥᔅ (Dynamis) ᐋᒻᒪᖅᑯᓯᕆᔩᑦ, 
ᐆᓇᖅᑐᒧᑦ ᐊᑐᓕᒃᑲᓐᓂᖅᕈᑏᑦ ᐱᓕᕆᔾᔪᓰᑦ (TOS) 

ᐊᐅᓚᑕᐅᔪᓐᓇᓚᐅᖅᑐᑦ ᑖᒃᑯᓇᙵᑦ ᓄᐊᑦ ᒡᓘᑉ ᐳᕉ ᑕᐃᑲᓂ 
ᐅᒃᕿᒡᑯᖕᒥᑦ, ᐊᓛᔅᑲᒥᑦ. ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ 
(POLAR) ᐊᒻᒪᓗ ᕼᐋᒪᓚᒃᑯᑦ ᐃᖅᑲᓇᐅᔭᖅᑎᖏᑦ ᓂᐅᕐᕈᓚᐅᖅᑐᑦ 
ᐊᓛᔅᑲᒧᑦ ᕿᒥᕐᕈᔭᖅᑐᖅᖢᑎᒃ ᐆᓇᖅᑐᒧᑦ ᐊᑐᓕᒃᑲᓐᓂᖅᕈᑏᑦ 
ᐱᓕᕆᔾᔪᓯᕐᓂᒃ (TOS) ᐊᒻᒪᓗ ᑲᑎᒪᖃᑎᒋᓪᓗᒋᑦ ᑲᒻᐸᓂᐅᔪᖅ 
ᐊᒻᒪᓗ ᐳᕉᑯᓐᓂᑦ ᐃᖅᑲᓇᐃᔭᖅᑏᑦ. ᖃᐅᔨᓚᐅᖅᑐᑦ ᑕᒪᓐᓇ 
ᐱᓕᕆᔾᔪᓯᖅ ᓈᒻᒪᒐᔭᕐᓂᖓᓂᒃ ᐊᒃᑕᑯᓂᒃ ᐊᐅᓚᑦᑎᓇᓱᐊᕐᓂᕐᒧᑦ 
ᐊᑐᖅᑕᐅᔭᕆᐊᓕᖕᓄᑦ ᑕᐃᑲᓂ ᐃᖃᓗᒃᑑᑦᑎᐊᒥᑦ. 

ᐃᒪᐃᒃᑲᓗᐊᖅᑎᓪᓗᒍ ᐃᓄᒋᖓᖕᓂᖏᑦ ᐅᑦᕿᐊᒡᕕᖕᒥᑦ ᒪᕐᕈᐊᖅᑎ 
ᐅᓄᕐᓂᖅᓴᐅᔪᑦ ᑕᐃᑲᖓᓂᑦ ᐃᖃᓗᒃᑑᑦᑎᐊᒥᑦ, ᐊᔾᔨᒌᐸᓘᒃ ᑖᒃᑯᐊ 
ᓄᓇᓖᒃ ᐃᑲᔪᖅᓯᕐᓂᖏᑦ ᐊᑐᕐᓂᕐᒧᑦ ᐆᓇᖅᑐᒧᑦ ᐊᑐᓕᒃᑲᓐᓂᖅᕈᑏᑦ 
ᐱᓕᕆᔾᔪᓯᕐᓂᒃ (TOS) ᓄᓇᕘᒥᑦ. ᐅᑦᕿᐊᒡᕕᒃ ᐅᑭᐅᖅᑕᖅᑐᒦᑦᑐᖅ 
ᐊᒻᒪᓗ ᐅᓄᕐᓂᖅᓴᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᐃᓄᖏᑦ (ᓲᕐᓗ 
ᐅᖓᑖᓃᑦᑐᑦ 60 ᐳᓴᓐ ᐃᓄᖏᑦ ᐃᓄᒃᐱᐊᖑᔪᑦ). ᑕᐅᕙᓂᕐᒥᐅᑎᑐᑦ 
ᐃᖃᓗᒃᑑᑦᑎᐊᕐᒥᐅᑎᑐᑦ, ᐅᑦᕿᐊᒡᕕᒃ ᓄᓇᕐᔪᐊᑉ ᑲᔾᔨᖓᓂᑦ ᓄᓇᑦ 
ᐸᓂᖅᑑᔪᖅ ᓯᓚᖓ, ᑎᑭᑕᐅᕙᒃᑐᑦ ᐅᒥᐊᕐᔪᐊᒃᑯᑐᐊᐸᓗᒃ, ᐊᒻᒪᓗ 
ᑲᔪᓯᑎᑦᑎᓯᒪᔪᑦ ᓴᙱᔪᒥᒃ ᐃᓕᖅᑯᓯᑐᖃᕐᓂᕐᒥᒃ ᐊᖑᓇᓱᖕᓂᕐᒧᑦ 
ᓂᕿᓪᓚᑦᑖᓂᒃ. ᑕᒪᓐᓇ ᖃᓄᐃᓐᓂᖅᓴᐅᖕᒪᖔᑦ ᐃᑲᔪᖃᑦᑕᖅᑐᖅ 
ᑕᐅᔨᓴᖅᑕᐅᑎᓪᓗᒍ ᐱᓕᕆᔾᔪᓯᖅ ᑎᑭᐅᒪᖕᒪᖔᑦ ᐱᔭᐅᔪᒪᔪᓂᑦ 
ᐃᖃᓗᒃᑑᑦᑎᐊᕐᒥᐅᓄᑦ ᓲᖃᐃᒻᒪ ᐅᑦᕿᐊᒡᕕᒃ ᐊᒻᒪᓗ ᐃᖃᓗᒃᑑᑦᑦᐊᖅ 
ᐊᔾᔨᒌᐸᓗᖕᓂᒃ ᐊᒃᑕᑯᖃᖅᐸᒃᑐᑦ.

ᐆᓇᖅᑐᒧᑦ ᐊᑐᓕᒃᑲᓐᓂᖅᕈᑏᑦ ᐱᓕᕆᔾᔪᓯᕐᓂᒃ (TOS) ᑕᐃᑲᓂ 
ᐅᑦᕿᐊᒡᕕᖕᒥᑦ ᐃᓄᐃᓴᒃᖠᒋᐊᕆᕐᔪᐊᖅᓯᒪᔪᑦ ᐊᒃᑕᑯᓂᑦ 
ᐊᒃᑕᕐᕕᖕᒧᐊᖅᐸᓪᓕᐊᔪᓂᒃ. ᓴᖅᑮᖃᑦᑕᖅᑐᑦ ᓴᓗᒪᓂᖅᓴᓂᒃ 
ᐊᓂᐊᑎᑦᑎᓂᕐᓂᒃ ᐊᒻᒪᓗ ᓱᕈᖅᓴᐃᙱᓐᓂᖅᓴᒥᒃ ᐊᕐᔭᖑᖅᑎᑦᑎᕙᒃᖢᓂ. 
ᐃᒪᐃᙱᑦᑐᖅ, ᑭᓯᐊᓂᓕ, ᐊᑐᖅᖢᑎᒃ ᐊᑕᖏᖅᑐᒥᒃ ᐆᓐᓇᕐᓂᕐᒥᒃ 
ᐅᕝᕙᓘᓐᓃᑦ ᐅᖅᓱᐊᓗᒃᓴᓕᖓᖑᔪᑦ, ᐃᓄᐃᓴᒃᖠᒋᐊᕆᔪᖅ 
ᐊᑕᖏᓗᒃᑖᖅᖢᒋᑦ ᑮᓇᐅᔭᑎᒍᑦ ᐊᔪᕐᓇᖏᓐᓂᖓᓂᒃ 
ᐱᓕᕆᔾᔪᓯᐅᔪᒥᑦ. ᕼᐋᒪᓚᖏᑦ ᐃᖃᓗᒃᑑᑦᑎᐊᑉ ᕿᓂᖅᑐᑦ 
ᑮᓇᐅᔭᖃᖅᑎᑕᐅᔾᔪᑎᓂᒃ ᐋᖅᑭᒃᓱᐃᔾᔪᑎᒃᓴᓂᒃ ᐆᓇᖅᑐᒧᑦ 
ᐊᑐᓕᒃᑲᓐᓂᖅᕈᑏᑦ ᐱᓕᕆᔾᔪᓯᕐᓂᒃ (TOS) ᐊᒻᒪᓗ ᐊᑐᕈᒪᔪᑦ 
ᐊᒃᑕᑯᐃᑦ ᐆᓇᕐᓂᖏᓐᓂᒃ ᐊᑐᖅᑕᐅᓗᑎᒡᓘᓐᓃᑦ ᐊᔾᔨᐅᙱᑦᑐᑎᒍᑦ 
ᐅᖅᑰᓴᐅᑕᐅᓗᑎᒃ ᐅᕝᕙᓘᓐᓃᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓄᑦ. 
ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ (POLAR) ᐊᒻᒪᓗ 
ᕼᐋᒪᓚᒃᑯᑦ ᐱᔪᒥᒍᓱᒃᑐᐃᓐᓈᒃ ᐊᑐᖅᑕᐅᓕᑐᐃᓐᓇᕆᐊᖃᕐᓂᖓᓂᒃ 
ᐅᖅᓱᐊᓗᒃᓴᓕᖓᖑᔪᑦ ᐆᒪᖅᑯᑎᖃᕐᓂᕐᒧᑦ.

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᐆᒻᒪᖅᑯᑎᓄᑦ ᐊᒻᒪᓗ ᖃᕆᑕᐅᔭᕆᓂᕐᒧᑦ ᐋᖅᑭᒋᐊᕈᑎᒃᓴᑦ


